
Adabiy til - har gaysi xalq va millat ma’naviyatida ulkan ahamiyat kasb etadigan, uning
ruhiy olamini moddiy shaklda yuzaga chiqarish va umumbashariy taraqqiyot uchun xizmat
qildirish, el-yurtni birlashtirish, o‘zlikni anglashda muhim vosita bo‘ladigan buyuk ijtimoiy
hodisa. Adabiy til umumxalq tilining sayqallangan, leksik, fonetik va grammatik jihatdan shu
xalq shevalaridagi eng yaxshi xususiyatlarni o‘zida mujassam etib, hamma uchun tushunarli va
ma’qul me’'yorga solingan umummilliy muloqot vositasidirl.[1. MabHaBuUAT acocui
TywyH4asnap ayratu.18.] 1989-yilda ozbek tiliga davlat tili maqomining berilishi, 1993-yildan
lotin grafikasi asosidagi ozbek alifbosiga o‘tish islohotlarining boshlanishi, 2020-yilda “O‘zbek
tilining davlat tili sifatidagi nufuzi va mavqeyini tubdan oshirish” borasida qabul gilingan bir
gator farmon hamda qarorlarda hozirgi ozbek adabiy tili me’yorlari, til qo‘llanishining amaliy
jihatlari, milliy tilning elektron korpusini yaratish borasidagi tadqiqot hamda innovatsiyalarga
keng yo‘l ochib berildi.

0‘zRFA 0‘zbek tili, adabiyoti va folklori instituti tomonidan “O‘zbek tilining izohli lug‘ati”
(2020, 5 jildli), “Davlat tilida ish yuritish” (“O‘zbekiston”, 2020), “O‘zbek tili me’yorlari.
Punktuatsiya” (“Zamin nashr", 2021) kabi fundamental darslik va qo‘llanmalar ishlab chiqilib,
o‘zbek tilining lug‘aviy, imloviy, punktuatsion, rasmiy hujjatlar yuritish me’yorlari tartibga solib
borilmoqda.

Adabiy tilning yuzaga kelishi va yaratilishi davlat hamda jamiyatchilik tarixi bilan uzviy
bogliq bo‘lib, bundan magsad umumxalq ommaviy aloqa vositasini yaratishdir. Adabiy tildan
rasmiy davlat tili sifatida foydalanish bu tilning ijtimoiy-siyosiy, rasmiy sohalar va yozishmalar,
idoraviy-hujjatchilik ishlari, diplomatik alogalar, ommaviy axborot vositalari, targibot va
tashviqot yuritish, ilmiy va badiiy nashrlar, teatr va kino, maorif va tarbiya, madaniyat va
ma’naviyat kabi ko‘p yo‘nalishlarning rivojlanishiga asos bo‘ladi. Demak, ijtimoiy taraqqiyot
adabiy tildan ko‘p funksiyali bo‘lishni talab qiladi. Natijada adabiy tilning uslubiy ko‘rinishlari
yuzaga kelib, tilning jozibadorligi, aniq joriylanishi kabi xususiyatlari rivojlanadi.

Muayyan mamlakatda adabiy til rivojining cho‘qqiga chiqishi uning mintaqaviy til va
jahon tili bo‘lishi uchun zamin yaratadi. Buning uchun jamiyat ijtimoiy-siyosiy va ilmiy-
madaniy jihatdan ham taraqqiy etishi lozim. Adabiy til o‘zida milliy, mintaqaviy hamda global

! MabHaBusT acocuii Tymynuanap ayraru. — Tomkent: Fadgyp Fynom Homunaru nampuér-marGaa mwxoauii yiiu, 2009.
—-b. 18.

madaniyat va vogelikni aks ettirish funksiyasini ham jamlaydi. Zaruriy bilim, axborotlarni
ifodalash, saglash, uzatish vazifasini bajaruvchi ulkan omborga aylanadi.

Adabiy tilga xos yuqorida keltirilgan xususiyatlar uning og‘zaki shakli uchun ham xosdir,
chunki zamonaviy sharoitda og'zaki ifodalangan nutq matnlarini oz holida yozib olish, uning
fonetik, paralingvistik, pragmatik va kognitiv xususiyatlarini tadqiq etish uchun uzoq davr
saglashning keng texnikaviy usul-imkoniyatlari mavjud.

Adabiy til vazifasining kengayib borishi, unda murakkab uslubiy tarmogqlanishning
yuzaga kelishi adabiy tilni rivojlantirish, vosita va imkoniyatlarni kengaytirish, boyitishni
taqozo qilmoqda. Bunda adabiy til xalq tilining boshqa ko‘rinishlaridan nisbatan boy lug‘aviy
tarkibga, takomillashgan grammatik qurilishga egaligi hamda uslubiy tarmoqlarining rivoj
topganligi bilan farqlanish bilan birga, ulardan muhim manba sifatida ham foydalanadi, tilning
boshqa ko‘rinishlari taraqqiyotidan ham manfaatdor.

Turli tillarda terminologiyaning rivojlanishi tilning taraqqgiyot omillari, xususan, ijtimoiy,
siyosiy, madaniy va sof lingvistik sabablari bilan chambarchas aloqadorligi ma’lum. Jumladan,
muayyan til terminologik qatlamidagi o‘zgarishlar shu til egalari jamiyatida yuz berayotgan
barcha o‘zgarishlarni, ayniqsa, ilm-fan sohasidagi yutuq hamda kamchiliklarni ko‘rsatib beradi.
Jumladan, XIV asrda o‘zbek tilining taraqqiy etishi nafaqat Alisher Navoiy dahosi va iqtidori
bilan, shuningdek, Markaziy Osiyoni bir geografik va siyosiy muhitga kiritgan temuriylar
davlatchiligi bilan ham bog'liq edi.

Mustaqillik yillarida terminologiya va terminografiya sohasida ko‘plab tadqiqotlar
amalga oshirildi: terminologik lug‘atlar salmog‘i ancha ortdi. Mazkur terminlarning aksar qismi
o‘zbek tilining besh jildli izohli lug‘atidan, O‘zbekiston milliy ensiklopediyasi sahifalaridan o‘rin
oldi. Sohaviy terminlar va terminlarning sohalararo qo‘llanishiga oid ko‘plab tadqiqotlar
amalga oshirildi.

Leksikografiya nazariyasining eng dolzarb masalalaridan biri lug‘atlar tipologiyasidir.
Atoqli tilshunos G .Abdurahmonov terminologik lug‘atlar ma’lum fan sohasiga xizmat qilibgina
golmay, terminlarni tartibga solish, takomillashtirish hamda standartlashtirishda muhim o‘rin
egallashini ta’kidlagan: “Tanlangan termin bir ma’noli, ixcham so‘z yoki birikmadan iborat
bo‘lishi, sinonimlarga ega bo‘lmasligi kerak”2. [2. Y36ex Tuu Ba aga6uétu, 2015. - Ne 3 - 5.85-
89.]

Terminografiya terminologik lug‘atlar tuzish, ya’'ni terminografik faoliyatning ham
nazariy, ham amaliy jihatlari bilan shug'ullanar ekan. Hozirgi kunda terminografiyada
terminologik yoki maxsus lug‘at deganda, ensiklopedik lug‘atlarning biron-bir ixtisoslik
terminlarini alohida bilim sohasi va fan-texnika tarmoqlaridagi tushuncha va predmetlarning
nomlarini qamrab oluvchi, ularni tushuntirib, izohlab beruvchi turi tushuniladi. Terminologik
lug‘at fagat bir tor soha terminlarini tushuntirib berishi yoki bilimning turli xil, odatda yondosh
sohalari terminlarini gamrab olishi mumkin.

Terminologiya, avvalo, terminologik lug‘atlarning, shuningdek, umumtil leksikasining
tarkibi sifatida filologik lug‘atlarning, jumladan, izohli lug‘atlarning semantik tavsif obyektidir.

O‘zbek tilining terminologik qatlami hozirgi kunda tashqi omil va so‘z yasash bilan bog‘liq
ichki manba ta’siri hisobidan rivojlanib bormoqda.

2 Hopxyxaea H. JKapaéH TepMMHIapuHH TapTHOra commm MyammocH // Y36ex Thmm Ba anaGuérm, 2015.
— Ne 3 — B5.85-89.

Volume 2, Issue 7, July 2024 ISSN 2181-2020 Page 69


file:///D:/Work/Innovative%20Academy/Innovative%20Academy%20journals/EJAR/Main%20documents%20-%20Asosiy%20fayllar/www.in-academy.uz

EURASIAN JOURNAL OF TECHNOLOGY

AND INNOVATION

Innovative Academy Research Support Center
Open access journal www.in-academy.uz

Shu jihatdan o‘zbek tilining terminologik qatlamida semantik jihatdan bir necha
tarmoqlarda qo‘llanadigan sohalararo terminlarning salmog'ini aniqlash, ularning
leksikografik va semantik tavsifini amalga oshirish nagadar dolzarb masala ekanligi namoyon
bo‘ladi.

Har ganday til leksikasidagi taraqqiyot yangi lug‘aviy birliklarning paydo bo‘lishi, ma'lum
lug‘aviy birliklarning eskirib iste’'moldan chiqishi, so‘zlarni yangi ma’nolar yoki ayrim
ma'nolarni yo‘qotishi kabi hodisalar bilan xarakterlanadi. O‘zbekistonning mustaqillikka
erishuvi bilan respublikamiz hayotining barcha sohalarida ro‘y bergan katta o‘zgarishlar,
rivojlangan juda ko‘plab mamlakatlar bilan aloqalarning tobora kuchayishi juda qisqa vaqt
ichida o‘zbek tili, xususan, uning leksikasi rivojiga sezilarli ijobiy ta’sir ko‘rsatdi. Yuzlab diniy-
tasavvufiy atamalarni iste’'molga Kirib kelishi ayni shu ijobiy ta’sir natijasidir3. [3.Y36ex Tuau
Ba asabuéTty, 2018. - Ne 5. - b.3-13.3.]

Mustaqillik davri o‘zbek tili lug‘at tarkibida quyidagi lisoniy o‘zgarishlar yuz berdi:

1. Xorijiy tillardan bevosita yoki bilvosita so‘zlar olindi.

2. Tilning ichki imkoniyati hamda til egalari ehtiyojidan kelib chiqib, o‘zlashma tarkibli
yangi so‘zlar yasaldi.

3. So‘z yoki ibora semantik strukturasi yangi ma’nolar bilan boyidi4.[4. Y36ek Tuau Ba
agabuétu, 2016. - N2 2. - b.41-45.] Shu sababli ham terminlar ham miqdor jihatdan, ham
semantik jihatdan katta o‘zgarishlarga duch keldi deyishimiz mumkin.

So‘nggi yillarda terminologiyaga qiziqishning keskin oshishi bilimlarning turli sohalari
jadal rivojlanishi bilan izohlanadi. Bu sohada tadqiqotlar turli yo‘nalishlarda olib
borilayotganiga qaramay, fanlar terminologiyasi, xususan, logistika sohasidagi terminlarning
shakllanish muammolari yetarlicha o‘rganilmaganligi kuzatilmoqda. Shuni ta’kidlash joizki, bu
masala bilimlarning aniq yangi yo‘nalishlari terminologiyalarini shakllanishi bilan bog'liq,
chunki har qanday faoliyat sohasi terminologiyasi tavsifi uning rivojlanishida eng muhim
yo‘nalish hisoblanadi. Ilmiy tadqiqot, ochiq axborot, madaniyatlararo aloganing rivojlanishi, bir
tomondan, kasbiy faoliyat va terminologiyaning mutanosibligiga, boshqa tomondan esa, biznes
faoliyati va hamkorlik samaradorligi kabi o‘rinlarning yanada takomillashuviga sabab
bo‘lmoqdas. [5. Tun Ba agabuét tabaumu, 2021. - N2 4. - 5.21-22.]

Shuningdek, ma’naviy sohada diniy e’tiqodga berilgan erkinlik, xalqona, milliy xalq
terminologiyasiga bo‘lgan giziqish ham mustagqillik davri terminologiyasida ma’lum yo‘nalishni
yuzaga keltirdi. Shu bilan birga terminologiyada depolitizatsiya, deideologizatsiya jarayoni
ham kechib, ko‘plab terminlarning leksikografik izohida siyosiy va ideologik qarashlardan xoli
sof lingvistik tahlillar yuzaga keldi.

O‘zbekistonning jadallik bilan xalgaro hamjamiyat bilan aloqalarni mustahkamlash va
kengaytirishga intilishi, erkin, ochiq, keng investitsion muhitni yaratish uchun olib borilayotgan
islohotlar global muhit ko‘nikmalariga zudlik bilan ko‘nikish va moslashishni taqozo qilmoqda.

3 MazBanues A. Y36ek nekcukorpadMsCHHIHT MYCTAKHIUTMK 1aBPH TapakKuéTH // V36ex THmm Ba anabuétu, 2018, — Ne
5.—-b.3-13.

4 OmuoB E. MycTaKkiILIiK JaBpH JIEKCHKACHIA MabHO TapakkuéTn // Y30ex Trmm Ba anaduérn, 2016, — Ne 2. — b.41-45.
SAnayrnunosa K. TepMuH ypraHuin MyaMMOCH Ba SHIM TEPMMHIIAP BYXYJAra Kenuin >XTuéxu // Tui Ba agaOuér
Tabaumu, 2021. — Ne 4, — B.21-22.

Sohaviy terminologiyaga oid tadqiqotlar va lug‘atlarning yaratilishi izohli lug‘atlarda
ularning aks etishiga uzviy alogador. Ijtimoiy omillar terminologik qatlamning asosiy
o‘zgartiruvchisi bo‘lganligi tufayli, davr ruhini aynan aks ettiradigan terminologik gatlam
albatta lug‘atlarda o'z aksini topib boradi.

Bugungi kunda terminologiyaning amaliy va nazariy masalalarini yanada chuqurroq
o‘rganish, terminlar yaratish va ularni qo‘llashni til qonuniyatlari asosida tartibga solish, shu
asosda ona tilimizning turli terminologik tizimlarini yanada teranroq tatbiq etish, ularni
terminologiyaning xilma-xil masalalari bo‘yicha atroflicha tadqiqi dolzarb ahamiyat kasb
etmoqda.

